
CONTEXTO DA LOCALIZACION E DES-

CRICION DOS GRAVADOS

Na Illa de Ons foron localizados tres petroglifos den-
tro do contexto dun proxecto de prospeccién arqueo-
loxica levado a cabo polo Laboratorio de Patrimonio do
CSIC, actual Instituto de Ciencias do Patrimonio (Inci-
pit).

O proxecto denominado “Estudo Arqueoldxico e Et-
nografico da Paisaxe Cultural das Tllas Ons” foinos en-
cargado pola direccidon do Parque Nacional de Illas At-
lanticas co fin de identificar e documentar o Patrimonio
Cultural da illa, profundizando desta maneira no cofie-
cemento do espazo cultural a través da arqueoloxia, da
etnografia e doutras disciplinas, buscando asi recofiecer
as diferentes etapas crono-culturais que deron lugar 4
configuracion actual deste espazo tradicional. O plan de
actuacion proposto estivo constituido por unha serie de
accions e actividades como foron os traballos de campo
de prospeccion superficial arqueoldxica e etnografica,
consulta e baleirado cartografico e bibliografico, rexistro
¢ documentacion da arquitectura tradictonal, inventario
de toponimia, estudo histérico, e entrevistas etnograficas
entre outras'.

Neste contexto, localizaronse dous gravados en Chan
da Polvora e un terceiro na Laxe, no barrio de Cafio.
(Fig.I)

O Chan da Polvora, desde o punto de vista xeomorfo-
loxico, podese definir como unha chaira situada aproxi-
madamente no centro S da illa, nunha zona alta dende a
que se ten un amplo control visual da illa e tanto de mar
aberto como da ria. Esta chaira vai descendendo en sua-
ve pendente cara ao S, cara ao val das Xabreiras, ampla
zona de cultivo, na actualidade case abandonada. Para
diferenciar estes gravados nomedamolos como Chan da
Pélvora I e Chan da Pdlvora 1L

En canto ao gravado Chan da Polvora (Fig.2) xa
tifiamos cofiecemento da sua existencia, posto que en

maio de 2009 fora localizado pola Asociacion Pineirons?
segundo as referencias que tifian de Fernando Alonso Ro-

! Na actualidade este proxecto ten continuidade noutro mais
amplo denominado “Procesos de formacion e cambio da
paisaxe cultural do Parque Nacional das Illas Atlanticas de
Galicia” (HAR2010-22004) correspondente ao Plan Nacional
I+D do Ministerio de Ciencia e Innovacion.

2 http://www.farodevigo.es/portada-o-morrazo/2009/05/05/
petroglifo-ons-sale-luz/323477 .html

merq, quen o descubrira xunto coa stia muller, Maria Cas-
troviejo, fai algo mais de 40 anos®.

Este elemento da arte rupestre esta feito sobre un aflo-
ramento de xisto, cunha clara orientaciéon N-S e cunha
ampla visibilidade da metade S da illa, abarcando tamén
o mar aberto, asi como da costa xunto coa illa de Onza
e as illas Cies. Distinguense gravados de diferentes mo-

* Produto desas lembranzas dou lugar a un artigo escrito por F.
Alonso Romero no 2009, e publicado en Aurios, titulado “O
petroglifo da illa de Ons” onde o autor describe as circunstan-
cias do singular achado e do seu contexto.



tivos aproveitando os planos mais horizontais da rocha,
tanto en altura como a ras do solo asi como nas zonas mais
sobresaintes coa posible intencion de facer estes motivos
mais visibeis. Estes gravados son fundamentalmente covi-
fias, circulos e restos de circulos concéntricos con covifia
central, de distintos tamafios e diferente forma e estado de
conservacion. Os restos visibeis dos circulos concéntricos
atopanse moi erosionados e nalgiins casos esta erosion eli-
minou a metade do motivo. Non podemos descartar que o
panel tivera en orixe mais
figuras hoxe irrecofieci-
beis polo seu grado de
alteracion.

No que respecta ao
momento cronoléxico e
cultural no que foron fei-
tos, como veremos mais
abaixo, os circulos con-
céntricos son un dos mo-
tivos mais caracteristicos
do Estilo Atlantico, o cal
se adscribe, en boa medi-
da, 4 Idade do Bronce. De
feito, a este momento po-
dese vincular o achado, a
mediados do século XX,
de dous machados de ta-
lon (Vilas 2005: 149) sen
que se saiba deles nin o
seu lugar concreto de pro-
cedencia, nin o contexto
arqueoloxico ou mesmo a
autoria do achado. Tendo
en conta os escasos datos,
podemos supor que na
illa de Ons, posiblemente
en torno aos anos 50, re-
cuperaronse dous macha-
dos de talon que, segundo
a Carta Arqueoloxica da

Para A. de la Pefia, a existencia destes machados
inscribense no marco das relacions de intercambio via
maritima entre a fachada atlantica europea e o Medi-
terraneo ¢ os problemas derivados da introducion das
manufacturas de ferro polos fenicios nun mercado ba-
seado na distribucién e intercambio de minerais basi-
cos para a fundicidn de bronce e de mercadorias dese
metal (de la Pefia 2003: 58).

Un segundo gravado,
o denominado Chan da
Polvora 11, (Fig.3) foi
localizado nas inmedia-
cions do anterior, ainda
que nunha escada mais
baixa, dende onde se ten
unha visibilidade maior
cara ao oeste, ao mar
aberto, ¢ tamén cara ao
S da illa, ainda que de-
bido & vexetacion non se
pode describir con maior
detalle. Ao igual que o
anterior, atopase sobre un
afloramento de xisto de
orientacion N-S nun re-
chan que desemboca cara
ao S no val das Xabreiras
no que se atopa o Castelo
dos Mouros. Os motivos
gravados son covifias de
diferentes tamafios e for-
ma, localizados nos dife-
rentes planos da rocha asi
como nas arestas sobre-
saintes da mesma.

O terceiro gravado
(Fig.4) foi localizado na
zona da Laxe, no barrio
de Cafio. A diferenza dos

Provincia de Pontevedra
(Filgueira e Alén 1954:

Castelo dos Mouros.

Figura 2. Petroglifo do Chan da Pélvora I sobre un afioramento de xisto, visto cara
ao sur. Debido d stia orientacié? ten unha marcada visibilidade cara ao mar e cara ao

anteriores, esta realiza-
do sobre rocha granitica,
nunhas laxes a ras do

76) son de dous aneis, e
que, segundo a bibliografia, estaban en deposito no Museo
de Pontevedra coa numeracion 2811 e 2823. Monteagudo
debuxou, no seu tempo, o machado que se corresponde
coa numeracion 2811 e que aparece na stia obra Die Beile
auf der Iberischen Halbinsel (1977, 228). Na actualidade,
este machado atdpase no deposito do Museo Arqueoldxico
de Pontevedra e o segundo machado en deposito descofie-
cido.

chan, nunha zona de clara inclinacion ao leste, cara ao mar
da ria, dende a que existe unha ampla visibilidade da cos-
ta, e por onde discorre, nas proximidades, o rego do Cafio
que vai desembocar no Areal dos Cans. Os gravados estan
situados no plano superior desta laxe e 0os motivos son co-
vifias de diferente tamafio, destacando algunha de grandes
dimensidns, podéndose percibir algiin suco ainda que moi
erosionado.



0S MOTIVOS E A SUA CRONOLOXIA

Todos os motivos atopados en Ons son abstractos: co-
vifias (gravados semiesféricos) circulos, restos de circulos
concéntricos e restos de sucos que non conforman figuras
recofecibeis. Tratanse de figuras xeométricas que, salvo
no caso das covifias, posten espazo interno. Debido a este
cardcter abstracto ¢ 4 sua falta de asociacion con motivos
figurativos, € dificil dotalos dun significado concreto. As
covifias son 0s motivos mais sinxelos da arte rupestre, son
gravados universais que aparecen en moitas culturas do
mundo. No caso galego, distribuense por todas as areas
con arte rupestre pero son mais abundantes na metade S da
provincia de Pontevedra. En canto aos circulos simples con
covifia e aos os circulos concéntricos son dous dos moti-
vos mais abundantes, localizandose tamén por toda drea de
distribucion da arte rupestre galega. No caso dos circulos
concéntricos o seu tamafio ¢ complexidade varian pero o
seu didmetro sempre € proporcional ao namero de aneis
que 0 compoidien.

O soporte principal e case tnico dos gravados gale-
gos € o granito. Porén, no caso dos petroglifos de Ons
atopamos unha diferenza posto que dous dos tres petro-
glifos atopanse sobre xisto. Como € tipico na arte rupes-
tre galega, os paneis atopados en Ons localizanse en ro-
chas horizontais ou inclinadas. Tecnicamente os gravados
caracterizanse porque presentan na actualidade un suco
moi desgastado con seccion en “U” aberta. Ainda que as
veces ¢ posible saber a técnica observando algunhas ca-
racteristicas, especialmente o aspecto do suco, neste caso
non atopamos ningunha evidencia da técnica ainda que €
probable que os gravados fosen realizados mediante pi-
queteado e abrasion.

En canto 4 sta adscricion cronoloxica podemos dicir
que as covifias e circulos simples, cando aparecen como
motivos tinicos ou asociados a motivos de época indeter-
minada, é dificil establecer para eles unha cronoloxia pos-
to que non se adscriben a ningunha época prehistorica con-
creta. Nestes casos, a unica maneira de datalos € por con-
texto arqueoldxico, podéndose vincular tanto ao Neolitico
(4.500 a. C — 2.500 a.C) —xa que poden aparecer asociados
aos tamulos-, a Idade do Bronce (2.500 a.C.- 1.000 a. C.),
como 4 Idade do Ferro (1.000 a. C. — século IT d. C.). As
tinicas covifias e circulos dos que podemos dicir algo mais
son aquelas que comparten panel con motivos adscribibeis
a un estilo ou época, como ocorre en Chan da Pélvora I,
onde aparecen asociadas con restos de circulos concéntri-
cos os cales pertencen ao Estilo Atlantico de Arte Rupestre

O estilo Atlantico de Arte Rupestre € aquel que se es-
tende desde o Norte de Portugal e Galicia ata Irlanda e o N
das Illas Britanicas, presentando desefios xeométricos moi
semellantes: combinacions circulares, espirais, labirin-
tos, etc. Na arte rupestre galega esta tematica abstracta é

a mais numerosa ¢ a que presenta unha maior dispersion
xeogréfica, pero ademais existen outros tipos de figuras
que lle dan unha personalidade propia ¢ aportan informa-
cion sobre a sta cronoloxia e funcionalidade: zoomorfos
-entre os que destacan os cervos e cabalos- armas, figuras
humanas ¢ pegadas de cuadripedes ungulados. Segundo
Santos (2005) existen cando menos duas fases na execu-
cion dos petroglifos de estilo Atlantico: unha primeira que
comprende armas e combinacions circulares encadrada
maioritariamente na Idade do Bronce, momento ao que ta-
mén poderiamos vincular os machados de bronce aos que
fixemos referencia anteriormente; e unha segunda formada
tamén por combinacions circulares, labirintos, escenas de

Figura 3. Detalle dos motivos no gravado rupestre de chan da Polvora Il ]

equitacion e cérvidos, que se encadran na primeira me-
tade do I milenio a. C., polo que, cando menos en parte,
serfan contemporaneos dos castros da Primeira Idade do
Ferro. Esta longa pervivencia das combinacions circula-
res introducen de novo un problema a hora de datar os
paneis que contefien combinacions circulares como unico
motivo, ou que comparten panel con covifias ou circulos
simples (motivos dificiles de datar tamén) como € o caso
dos petroglifos de Ons.

Antes de entrar a analizar o emprazamento dos petro-
glifos de Ons debemos dar unhas breves pinceladas sobre
a distribucion xeral da arte rupestre galega. Esta concén-
trase nunha espazo xeografico determinado: a franxa lito-
ral atlantica de Galicia, preferentemente na zona das Rias
Baixas, atopando gravados nas terras litorais e prelitorais
desde Fisterra ao Baixo Mifio. Cara ao interior diminGe
drasticamente a concentracion de arte rupestre aparecen-
do s6 concentracions en zonas moi puntuais. Asi pois, a
relacion entre a costa maritima e os petroglifos de Estilo



Atlantico en Galicia, semella a primeira vista clara. Un fe-
ndémeno moi semellante € posible observalo nas lllas Bri-
tanicas, en Irlanda e na Peninsula Escandinava onde gra-
vados rupestres, moi posiblemente coetaneos, vinctlanse
no seu emprazamento coa presenza de rias, fiordes ou
baias (Fredell 2010). Os petroglifos de Ons non escapan
a esa distribucion costeira e concentrada nas Rias Baixas
pero si presentan a particularidade de que estdn ubicados
nunha illa.

Seguindo co emprazamento xeral da arte rupestre ga-
lega, sinalaremos que a gran maioria das estacions locali-
zanse nas serras, en especial nas ladeiras evitando as zo-

Figura 4. Vista xeral do petroglifo de A Laxe cara ao oeste. Emprdzase
runha grande laxe de granito orientada cara d ria.

nas de val e as cimas dos montes (Santos 2008). Aparecen
fora das areas dos poboados e moitas veces ata afastados
destas, en zonas a media ladeira (Criado e Santos 2000).
Mais concretamente sitianse rodeando cubetas, areas pe-
chadas polo relevo natural da zona que presentan fondos
caracterizados por posuir humidade ata nas estacions mais
secas (Santos 1998). Outras veces a arte rupestre aparece
en espazos intermedios ou de comunicacion e acceso entre
eses espazos concavos, e dicir asociado a lifias de transito.

Neste caso parece que os petroglifos de Ons, dado o
seu emprazamento topografico, non estan asociados con
ningunha cubeta nin ningunha via de transito terrestre pero
si o poderian estar a lifias de transito costeiras (a posible
relacion entre petroglifos galegos e trafico maritimo € si-
nalada por Santos e Seoane 2006 ¢ Seoane 2005). A favor
desta hipotese temos o seu emprazamento e a sta visibi-
lidade a curta e longa distancia cara ao mar e cara 4 entra-
da da ria. Ao igual que o resto de petrdglifos costeiros os
petroglifos de Ons situanse en puntos estratéxicos desde
os cales exercen un amplisimo control visual sobre as rias,

60

CULTURA

parecendo asi que o obxectivo do seu emprazamento sexa
a visualizacion destas zonas de entrada a terra.

